
ABSTRAK 

 

Kajian ini bertujuan mengenalpasti hubungan dasar dan amalan penerbitan serta e-

Pemasaran terhadap prestasi pekerja dan keuntungan organisasi bagi penerbitan ilmiah di 

Universiti Awam. Reka bentuk kajian menggunakan dua fasa kajian, iaitu fasa pertama 

menggunakan kaedah kuantitatif bagi menjawab Persoalan Kajian 1 hingga 3. Manakala, 

fasa kedua pula menggunakan kaedah kualitatif bagi Persoalan Kajian 4. Pengkaji 

menggunakan rekabentuk kajian penjelasan turutan yang melibatkan pengumpulan data 

kuantitatif sebagai kaedah utama dan disokong oleh pengumpulan data kualitatif sebagai 

data tambahan. Pengumpulan data kuantitatif mengunakan soal selidik melibatkan 142 

orang responden dan pengumpulan  kualitatif melalui temubual melibatkan 8 orang 

responden dari 15 buah universiti awam terpilih di Malaysia. Data kuantitatif dianalisa 

menggunakan kaedah statistik deskriptif dan inferensi yang melibatkan empat kaedah 

statistik: analisis faktor, analisis deskriptif, ujian kolerasi pearson dan analisis regressi 

berganda. Data kualitatif dari temubual pula dianalisa menggunakan kaedah kategori 

yang dihasilkan daripada analisis data kuantitatif. Hasil kajian menunjukkan bahawa 

dasar dan amalan serta e-Pemasaran merupakan penyumbang terbesar bagi prestasi 

penerbitan ilmiah di Universiti Awam. Kajian tentang hubungan dasar dan amalan serta 

e-Pemasaran terhadap prestasi pekerja dan keuntungan organisasi Penerbit Universiti 

penting dijalankan supaya kesedaran pekerja dan pengurusan universiti tentang peranan 

dasar dan amalan serta e-Pemasaran dapat ditingkatkan. Dasar dan amalan penerbitan 

sedia ada yang digariskan oleh semua penerbit universiti perlu menitikberatkan semua 

aspek penerbitan, pemasaran dan penjualan sama ada secara konvensional, atas talian 

ataupun yang melibatkan aplikasi e-Pemasaran. Pengisian dasar perlu merangkumi dasar 

dan amalan polisi pekerja dan pengguna akhir yang melibatkan pelanggan  

RELATIONSHIP OF PUBLICATION POLICIES AND PRACTICES AS WELL 

AS E-MARKETING ON EMPLOYEE’S PERFORMANCE AND 

ORGANIZATIONAL PROFITABILITY FOR SCHOLARLY  

PUBLISHING IN PUBLIC UNIVERSITIES 

 

 

ABSTRACT 

 

 

This study aims to identify the relationship of publication policies and practices as well as 

e-marketing on employee’s performance and organizational profitability for scholarly 

publishing in Malaysian public universities. The research design involves a two-phase 

approach; the first phase uses quantitative methods to answer Research Question 1 to 3, 

while the second phase addressed Research Question 4. This study employed a 

Sequential Explanatory Design, which involved mainly the collection of quantitative data 

and complemented by qualitative data. The quantitative data was drawn from 

questionnaires responded by 142 respondents and the qualitative data was drawn from 

interviews conducted with 8 respondents from 15 public universities in Malaysia. The 

quantitative data was analyzed based on descriptive and inferential statistical analysis 

using four types of statistical analysis method: the factor analysis, descriptive analysis, 

Pearson correlation test and multiple regression analysis.  The qualitative data derived 

from interviews were analyzed based on categorization derived from the quantitative data 

analysis. Results of the study showed that publication policies and practices as well as e-

marketing are the main contributors towards the performance of scholarly publishing in 

public university. This study also concluded that studies on the relationship of policies 

and practices, and e-marketing on employees’ performance and organizational 

profitability are vital to be conducted to increase the awareness of staff and top 

management on the role of policies and practices as well as e-marketing. The existing 

publication policies and practices of all university press need to emphasize the aspects of 

publishing, marketing and sales regardless of whether they are conventional, online or 

involved the application of e-marketing. The policies should include employees and end 

users’ policies and practices that engage customers.  

BAB 1 

 

 

 

 

PENDAHULUAN 

 

 

 

 

1.1 PENGENALAN 

 

Industri buku negara memainkan peranan yang penting bagi setiap kemajuan yang 

dicapai oleh sesebuah negara, dengan negara-negara besar yang menguasai ekonomi 

dunia misalnya Jepun, Britain, Perancis, dan Jerman turut terlibat secara aktif dalam 

penerbitan buku (Maizatul Azura Yahya, 2004).  Kerajaan Malaysia turut menjadikan 

agenda perbukuan ini sebagai satu daripada agenda pentingnya dalam usaha untuk 

terus memperkasa pembangunan negara. Usaha ini menjadi kenyataan dengan 

terlancarnya Dasar Buku Negara pada tahun 1984 yang menjadi aspirasi dan hasrat 

kerajaan untuk mewujudkan masyarakat Malaysia yang berilmu (Zulkifli Latif, 2007). 

Pembangunan  modal insan berkait rapat dengan pembangunan industri buku dan 

menjadi faktor penting dalam proses pembangunan negara.  

Industri buku dianggap sebagai industri ilmu dan budaya berikutan 

kemampuannya untuk mendidik dan membentuk minda seseorang itu sehingga 

menjadikannya modal insan yang sihat, berpengetahuan, berkemahiran, dan 

mempunyai nilai serta akhlak yang terpuji (Mohd Ramly Ngah Idris & Hasan 

Hamzah, 2012). Hala tuju industri buku negara berdepan dengan cabaran untuk 

memperbanyak dan mempercepatkan penerbitan buku agar nisbah penduduk dengan 

jumlah penerbitan judul baharu yang ditetapkan oleh UNESCO boleh dirapatkan 

jurangnya. Asasnya satu juta penduduk bersamaan satu ribu judul atau 1,000 orang 

penduduk perlu sediakan satu judul (Khalid Mazlan, 2012). Pastinya usaha ini 

memerlukan penggemblengan pelbagai sumber yang dimiliki oleh penerbit di seluruh 

negara (Hasri Hassan, 2015).  Industri buku Malaysia pada hari ini memperlihatkan 

tanpa pembelian oleh kerajaan, jualan terbitan tempatan sememangnya tidak 

menggalakkan, malah ada di antara judul-judul berkenaan yang jualannya hanya 

berjumlah 1000 naskhah sahaja (Khalid Mazlan,2012).  

 

Hal ini tidak memungkinkan wujudnya aktiviti penerbitan yang aktif kerana 

tanpa economies of scale, kos penerbitan dan seterusnya harga buku akan turut 

menjadi tinggi. Harga yang tinggi ini kemudiannya akan mengakibatkan jualan buku-

buku tersebut terjejas, dan dalam vicious circle ini, perkembangan industri buku 

negara akan berpusing-pusing tanpa dapat bergerak ke depan (Linda Tan Lingard, 

2016). Pengusaha industri buku dilihat tidak bersedia dalam memberikan sokongan 

sepenuhnya dengan tahap komitmen yang semaksimum mungkin.  

Para pengusaha industri buku diibaratkan tidak mengatur langkah yang seiring dengan 

hasrat kerajaan dalam menjadikan masyarakat Malaysia sebagai masyarakat pembaca 

(Ishak Hamzah,2015). Para pengusaha penerbit lebih mementingkan keuntungan 

sahaja semata-mata sehingga melupakan tanggungjawab sosial yang sepatutnya 

dipikul bersama. Kualiti perkhidmatan masing-masing, baik dari segi kualiti 

penerbitan, percetakan dan pemasaran mahupun dari segi penyampaian dipandang 

remeh oleh segelintir penerbit (Linda Tan Lingard, 2016). Seolah-olah buku yang 

diterbitkan pada hari ini tidak selari dengan dasar-dasar negara, khususnya untuk 

memenuhi keperluan serta permintaan dalam negara, terutamanya untuk membantu 

kerajaan melahirkan modal insan yang berilmu pengetahuan, berminda kelas pertama, 

dan berkemahiran tinggi (Awang Sariyan, 2014). 

 

 

1.1.2 Penerbitan Ilmiah di Malaysia 

 

Penerbitan di Malaysia mempunyai peranan yang mencabar bagi membantu kerajaan 

untuk menjadikan Malaysia sebuah negara maju dan berpendapatan tinggi.  

Penerbitan ilmiah mesti menerbitkan buku yang baik dan berkualiti tinggi dengan 

harganya berada pada paras yang sesuai dan wajar (Law King Hui, 2007). 

Hakikatnya, industri penerbitan ilmiah di Malaysia masih belum boleh dianggap 

sebagai sebuah industri yang besar berbeza dengan penerbit di luar negara. Ini dapat 

dilihat melalui analisis pasaran penerbitan di UK, telah sanggup melabur  sebanyak 

93,766,570.11 (pound) untuk penerbitan akademik, (Marcel Knöchelmann, 2016).  

Peneraju utama yang memainkan peranan penting dalam pasaran penerbitan 

ilmiah di UK adalah penerbit Elsevier, Wiley, Springer, Taylor & Francis, Sage, 

Oxford University Press, Cambridge University Press, Alam Publishing Group, Royal 

Society of Chemistry, Institute of Physics Publishing. Manakala bidang yang terlaris 

dalam pasaran UK adalah merujuk kepada bidang pengurusan, perniagaan, ekonomi, 

kejuruteraan, teknologi maklumat dan bidang bahasa serta linguistik, (Lawson et al., 

2015). Jika dilihat pula daripada negara-negara ASEAN terdapat empat buah  negara 

yang memainkan peranan besar dalam pasaran penerbitan ilmiah iaitu Singapura, 

Thailand, Malaysia dan Filipina. Singapura menduduki tempat yang teratas dan 

menjadi negara yang paling utama dalam empat buah negara tersebut, (Youngsuk 

Chi,2016). 

 

Namun begitu ironinya kedudukan industri penerbitan ilmiah Malaysia, masih 

disifatkan sebagai industri sosial atau budaya, dengan sifatnya masih lagi industri 

kecil dan sederhana (IKS) (Shaharom TM Sulaiman, 2012). Dalam hal ini, hanya 

penerbitan buku-buku teks sekolah sahaja yang boleh dikira membawa pulangan besar 

kepada para penerbit (Mus Chairil Samani, 2003). Buku-buku umum, apatah lagi 

buku pengajian tinggi dan buku-buku ilmiah amat sukar untuk membawa pulangan 

yang besar kepada  penerbit. Keghairahan mengejar penerbitan 10 000 buah judul 

semata-mata untuk memenuhi ketetapan Organisasi Pendidikan, Saintifik dan 

Kebudayaan Pertubuhan Bangsa Bersatu (UNESCO), tidak keterlaluan dikatakan 

bahawa usaha itu sekadar mengejar angka sedangkan buku yang terhasil tidak mampu 

dijual secara ekonomik (Awang Sariyan, 2014).  

Untuk rekod, UNESCO menggariskan bahawa untuk mencapai tahap negara maju, 

sesebuah negara itu perlu mencapai angka penerbitan bukunya sebanyak satu peratus 

daripada keseluruhan populasi (Hafizah Iszahanid, 2011).  

 

 Kesahihannya dapat dilihat apabila nilai jualan tahunan buku di Malaysia yang 

diperolehi sebanyak  RM2.1 bilion dan sebahagian besarnya melibatkan pembelian 

buku teks, buku rujukan, buku ulang kaji peperiksaan, dan buku kerja (Mohd Ramly 

Ngah Idris & Hasan Hamzah, 2012). Buku dalam kategori umum juga, misalnya 

buku-buku agama, novel remaja dan buku wanita, ialah buku yang sering kali 

mendapat perhatian dan pasaran tinggi (Hasri, 2005). Penulis dan penerbit swasta 

biasanya menerbitkan buku berdasarkan permintaan. Inilah permasalahannya jika 

industri penerbitan buku diserahkan kepada pihak swasta untuk menentukan 

pasarannya (Zulkifli Abd. Latiff, 2012). Penglibatan kerajaan dalam penerbitan ilmiah 

mempunyai pertalian yang rapat dengan sektor awam dalam mendominasi ekonomi 

penerbitan perbukuan Negara, walaupun hakikatnya penerbit kerajaan tidak efisien 

dengan tanggungjawabnya sebagai penerbit. (Altbach,1995).  

 

Hal ini turut sama dirasai kini apabila penerbitan ilmiah telah dirancang oleh 

kerajaan yang merupakan perancang utama dalam pembangunan dan perkembangan 

sesebuah universiti, dimana aliran kuasanya pula disambut oleh pengurusan tertinggi 

universiti iaitu Lembaga Pengarah dan dipanjangkan pula kepada eksekutif universiti 

ataupun senat (Zulkifli Latif, 2014). Penerbitan buku ilmiah yang berkualiti tinggi dan 

pemasaran yang berkesan bagi memastikan buku terbabit laris jualannya menjadi 

suatu tuntutan yang mencabar.  

Penerbitan buku ilmiah tertumpu kepada satu kelompok kumpulan akademik sahaja 

dan untuk memperoleh pasaran yang tinggi walaupun bagi cetakan pertama adalah 

amat sukar (Abdul Jalil Ali, 2011). Penerbit buku ilmiah sudah sampai masanya 

merangka strategi pemasaran bagi buku yang diterbit, dalam usaha ke arah berdaya 

maju dan kompetitif, beberapa inisiatif harus dilakukan termasuk menganalisis 

permintaan dan persaingan, serta menyesuaikannya dengan keupayaan sedia ada (Md. 

Sidin, 2000). 

1.1.3 Status  e-Pemasaran di Malaysia 

 

E-Pemasaran ialah suatu tempat pasaran maya bagi membolehkan penjual dan 

pembeli menjalankan pelbagai jenis transaksi tanpa perlu bersemuka (Andreki & 

Yazdanifard, 2014). Menerusi rangkaian maya ini, pelanggan memperoleh 

perkhidmatan atau barangan dengan membayar sejumlah wang menerusi mekanisme 

tertentu yang dipersetujui. Fungsi e-Pemasaran adalah sama seperti urusniaga fizikal; 

walau bagaimanpun, sistem pengkomputeran mendorong kepada pasaran yang lebih 

cekap dengan menyediakan lebih banyak maklumat terkini kepada pembeli dan 

penjual (Chris & Ali, 2007). Selain daripada itu, e-Pemasaran turut membantu 

organisasi terbabit untuk mengumpul, menganalisis, dan mengagihkan maklumat 

kepada pengurus pemasaran bagi tujuan membuat keputusan. 

 

 Penyelidikan yang dilakukan secara dalam talian laman sesawang yang 

berpangkalan di Malaysia, bersama dengan kajian terhadap organisasi Singapura, 

menunjukkan bahawa permohonan untuk menjalankan perniagaan menerusi Internet 

adalah tertumpu kepada lima bidang utama: pemasaran, pengiklanan, perkhidmatan 

pelanggan dan sokongan, perintah dan penghantaran, dan pembayaran (Maizatul 

AzuraYahya & Mohd Baharudin Othman, 2002). Pada peringkat negara-negara 

ASEAN, Malaysia menduduki tangga ketiga selepas Singapura dan Brunei dengan 

pengguna Internet berjumlah 252.4 juta orang pada tahun 2015.  

  


